
離京
浩蕩離愁白日斜  
吟鞭東指即天涯

落紅不是無情物
化作春泥更護花
漫感
絕域從軍計惘然
東南幽恨滿詞箋

一簫一劍平生意
負盡狂名十五年
雜詩
少小無端愛令名
也無學術誤蒼生

白雲一笑懶如此
忽遇天風吹便行
雜詩
東抹西塗迫半生
中年何故避聲名

才流百輩無餐飯
忽動慈悲不與爭
己亥雜詩（贈黃蓉石）
不是逢人苦譽君
亦狂亦俠亦溫文

照人膽似秦時月   

送我情如嶺上雲
己亥雜詩
九州生氣恃風雷  

萬馬齊喑究可哀

我勸天公重抖擻  

不拘一格降人才

己亥雜詩

使君談藝筆通神  

斗大高陽酒國春

消我關山風雪怨  

天涯握手盡文人

己亥雜詩

河汾房杜有人疑  

名位千秋處士卑

一事平生無齮齕  

但開風氣不為師

<投宋于庭 
遊山五嶽東道主
擁書百城南面王
萬人叢中一握手
使我衣袖三年香

王國維  人間詞話
古今成大事業，大學問者
罔不經過三種境界：

昨夜西風凋碧樹，獨上高樓，望盡天涯路。此第一境界也。

衣帶漸寬終不悔，為伊消得人憔悴。此第二境界也。
眾裡尋他千百度，回頭驀見，那人卻在燈火闌珊處。此第三境界。
《蝶戀花》晏殊（宋朝）
檻菊愁煙蘭泣露。
羅幕輕寒,燕子雙飛去。
明月不諳離恨苦。
斜光到曉穿朱戶。
昨夜西風凋碧樹。
獨上高樓,望盡天涯路。
欲寄彩箋兼尺素。
山長水闊知何處。
《鳳棲梧》柳永（宋朝）
佇倚危樓風細細，  

望極春愁， 黯黯生天際 。
草色煙光殘照裡，  

無言誰會憑欄意。  

擬把疏狂圖一醉，  

對酒當歌，強樂還無味。  

衣帶漸寬終不悔，  

為伊消得人憔悴 。
《青玉案》辛棄疾（宋朝）
東風夜放花千樹，

更吹落，星如雨。
寶馬雕車香滿路，

鳳簫聲動，玉壺光轉，

一夜魚龍舞。
蛾兒雪柳黃金縷，

笑語盈盈暗香去。
眾裡尋他千百度，

驀然回首，

那人卻在燈火闌珊處。
( 民國初年
壬子元日于右任
不信青春喚不回，
不容青史盡成灰。
低徊海上成功宴，
萬里江山酒一杯。
本事詩蘇曼殊
春雨樓頭尺八簫，
何時歸看浙江潮。
芒鞋破缽無人識，
踏過櫻花第幾橋？
